
.. 1. Ilustrazioak  

• Ipuina irakurri duzu. Orain, begiratu ilustrazioei, eta azaldu,
ozen, zer ageri den bakoitzean. Ondo erreparatu pertso-
naia bakoitzak egiten duenari.

2. Andereñoa 

• Ipuin hau kontatzen duen neskari ez zaio andereñoa gus-
tatzen. Andereñoaren zer hiru gauza ez zaizkio gustatzen? 

3. Zure andereñoa edo maisua 

• Azaldu nolakoa den zure andereñoa edo maisua.

www.irakurketaprograma.com

4. Peruk txiza egiten du ohean  

• Ume batzuek, koskor samarrak izan arren, txiza egiten
dute lotan daudela. Haur horiek oso gaizki pasatzen dute
hori gertatzen zaienean. Eman dezagun zu zarela ipuine-
ko protagonista, eta Peruk berari gertatutakoa kontatzen
dizula. Zer esango zenioke?

5. Poema 

• Neskatoak poema bat idatzi du. 10. orrialdean daukazu.
«Ikasle tristearen poema» du izena. Kopiatu hemen: 

• Gustatzen al zaizu? Zergatik? 

6. Tristura eta zoriona 

• Ipuineko neskak metaforen bitartez azaltzen du zer den tris-
tura. Horrek esan nahi du gauzak beste batzuekin konpara-
tuz azaldu dizkigula. Adibidez, honela sentitzen dela dio:

• Asmatu zeuk metafora bat, tristura azaltzeko:

Triste nago:

• Orain, bilatu metafora bat oso zoriontsu sentitzen zarela
adierazteko:

Zoriontsu sentitzen naiz:

Udarik gabeko olatu aspertua 

Kimurik ez duen gereziondoa 

Basa-behorra zooko kaiolan 

7. Koloreak eta sentimenduak

• Hartu paper bat eta tolestu bi aldiz. Lau lauki aterako dira.
Lehenengoa margotzeko, erabili zoriona adierazteko kolo-
rerik aproposena. Bigarrenean, margotu tristuraren kolo-
rea. Hirugarrenean, beldurraren kolorea. Eta laugarrene-
an, erabili haserrearen kolorea. Ondoren, alderatu beste
neska-mutilek erabilitako koloreekin.

8. Musika eta sentimenduak

• Musikak hainbat motatako sentimenduak sorrarazten
dizkigu. Eska iezaiozue andereñoari edo maisuari doinu
batzuk ekartzeko ikasgelara. Begiak itxita entzun eta,
gero, esan nola sentitu zareten.

9. Bonboiak

Gure protagonistak eta Peruk kaxa bat bonboi jan dute, oso-
osorik.  

• Gustatzen al zaizkizu bonboiak?

• Zein da zure janaririk gustukoena?

• Eta gutxien gustatzen zaizuna?

• Komentatu erantzunak ikaskideekin.

10. Asanblada 

• Ipuin honetako haurrek isilpeko asanblada egiten dute. Ba
al dakizu zer diren asanbladak? 

• Ikasgelan asanbladak egiten badituzue, egin landutako
gaien zerrenda:

• Inoiz ez baduzue asanbladarik egin, hitz egin andereño-
arekin edo maisuarekin, astero bat prestatzeko. 


